
01-31 gusht, 2026 

Qëllimi: 

Që të përcillet dhe vlerësohet situata epidemiologjike me sëmundje ngjitëse 
në Kosovë, trendin e sëmundjeve ngjitëse, identifikimit me kohë të 
ngjarjeve me rëndësi në shëndetin publik, shkallën dhe cilësinë e raportimit 
të institucioneve shëndetësore me qëllim të parandalimit dhe përgjigjes 
epidemiologjike. 

 

1. Numri i rasteve dhe vdekjeve nga sëmundjet 
ngjitëse gjatë muajit gusht 2026  

 

Gjatë muajit gusht 2026 janë raportuar 20,921 raste me sëmundje ngjitëse 
apo Incidencë (1,305.51 raste /100, 000 banorë). Ky numër i rasteve është 
më i ulët krahasuar me të njëjtën periudhë të vitit 2025 (23,254 raste apo 
Incidencë 1,451.09 raste/100,000). Sëmundjet të cilat prijnë me numër më 
të lartë të  rasteve janë: Diarea ac. me 17,584 raste ose Inc. 1,097.3/100,000 
banorë dhe Influenca sezonale (ILI) me 2,304 raste ose Inc. 143.8/100,000 
dhe Infeksioni akut respirator (ARI) me 235 raste apo Inc. 14.7/100,00 
banorë.(Tab.1). 
---------------------------------------------------------------------------------------- 

Gjatë muajit gusht 2026 janë raportuar 6 raste të vdekjes nga sëmundjet 
ngjitëse: 3 raste me dg. Infiltratio Pulmonum me diagnozë përcjellëse dhe 
3 raste me dg. Meningoencephalitis acuta me diagnozë përcjellëse. 

---------------------------------------------------------------------------------------- 

Tabela 1. Numri i rasteve dhe Incidenca e sëmundjeve ngjitëse/ shkaktarëve të raportuar në 
Kosovë, gusht 2026 krahasuar me gusht 2025 

 

 

 

 

 

Nr. i rasteve Incidenca/100,000 Nr. i rasteve Incidenca/100,000

ARI (Infeksion akut respirator) 235 14.7 609                   38.0
SARI (Infeksion i rëndë akut respirator ) 17 1.1 22                      1.4

Sëmundje e ngjashme me gripin (ILI) 2,304 143.8 4,954                309.1
RSV 1                         0.1

COVID 19 1 0.1 39                      2.4
Diarea akute 17,584 1097.3 16,790              1047.7

Variçela 160 10.0 180                    11.2
Sindromi meningjeal 24 1.5 16                       1.0
Helmimet me ushqim 208 13.0 294                    18.3

E.coli 2 0.1
Salmonella enteritidis 11 0.7 11                       0.7

Campylobacter 1 0.1
 Infeksionet virale dhe infeksionet tjera specifike intestinale dhe me 

Rotavirus 38 2.4 44                      2.7
Gastroenterokolitet 87 5.4 114                     7.1

Hepatiti akut  A 1 0.1
Hepatiti akut  B 2 0.1 1                         0.1
Hepatiti akut  C 1                         0.1

Morbilli 61 3.8 5                         0.3
Parotiti epidemik 1 0.1

Pertussis 2 0.1 2                         0.1
Rubella 1 0.1

Tularemia 1                         0.1
Brucelosis 4 0.2 4                         0.2

Echinococcus 1 0.1
EHSV 1 0.1

Malarie ** 1 0.1
WNV 1 0.1

Sëmundja Lyme 3                         0.2
Leptospirosis 1 0.1

Toxoplasmosis 1                         0.1
Leishmaniazë 1                         0.1

Legionella 1 0.1
HIV/AIDS 2 0.1 3                         0.2

TB (Tuberkuloza) 27 1.7 25                      1.6
IST 29 1.8 29                      1.8

Entamoeba Histolytica 4 0.2 1                         0.1
Cl.Difficile 2                         0.1
Giardiaza 7 0.4 8                        0.5

Ascaris lumbricoides 31 1.9
Infeksionet streptokoksike të grupit A 33 2.1 12                       0.7

*Sëmundjet tjera ngjitëse 38 2.4 81                      5.1
Gjithsej 20,921                  1,305.51                          23,254             1,451.09                                   

 *Sëmundjet tjera ngjitëse: Herpes zoster,  Mykozat, Mononucleoza
** Raste të importuara- Malarie

Sëmundjet ngjitëse /shkaktarët
gusht 2026 gusht 2025

1. Sëmundjet ngjitëse të raportuara në Kosovë,  gusht 2026 

Grupi i sëmundjeve që raportohen me formën e agreguar 

 
Diarea akute: Gjatë muajit gusht 2026 në IKShPK janë raportuar 17,584 raste me Diare akute (Inc.1,097.3/100,000 
banorë). Krahasuar me periudhën e njëjtë të vitit paraprak me (16,790 raste), vërehet rritje prej 4.73% dhe krahasuar me 
muajin paraprak, me 9,755 raste të raportuara, rritje e konsiderueshme e numrit të rasteve të raportuara. Numri i lartë i 
rasteve të raportuara përbën një çështje me rëndësi për shëndetin publik si  pasojë kjo e ekspozimit ndaj patogjenëve të 
ndryshëm në ushqim dhe ujë dhe kushteve të ruajtjes dhe përgatitjes së ushqimit.  
 
Influenca sezonale /ILI: Gjatë muajit gusht 2026 në IKShPK janë raportuar 2,304 raste me ILI (Inc. 143.8/100,000 
banorë).  Sipas numrit  të rasteve të raportuara vërehet një ulje prej 53.5% krahasuar me të  njejtën  periudhë të vitit 
paraprak me (4,954 raste të raportuara), por krahasuar me muajin paraprak, korrik 2026 me (2,209 raste të raportuara 
me ILI) vërehet rritje prej 4.3% e numrit të rasteve të raportuara.  
 
Infeksion akut respirator (ARI) : Gjatë muajit gusht 2026 në IKShPK janë raportuar 235 raste me ARI (Inc.14.7/100,000 
banorë). Krahasuar me periudhën e njëjtë të vitit paraprak me (609 raste) vërehet rënie prej 61.4% e rasteve të raportuara 
dhe gjithashtu krahasuar me muajin paraprak korrik 2026 me (307 raste) rënie për 23.5%.  
 
Variçella: Gjatë muajit gusht 2026 në IKShPK janë raportuar 160 raste me Variçellë (Inc.10.0/100,000 banorë) dhe 
krahasuar me të njëjtën periudhë të vitit 2025 me (180 raste) vërehet ulje prej 11.1% dhe gjithashtu krahasuar me muajin 
paraprak korrik 2026 me 278 raste të raportuara, rënie prej 42.4% e numrit të rasteve të raportuara.   

 

Grupi i sëmundjeve që raportohen me formën individuale:  

Sëmundjet vaksinëparandaluese 

Gjatë muajit gusht, në Institutin Kombëtar të Shëndetësisë Publike të Kosovës (IKShPK) janë raportuar gjithsej 61 raste 
të fruthit. Numri më i lartë i rasteve 21 prej tyre (34,42%) janë raportuar nga komuna e Prishtinës, pasuar nga komuna e 
Fushë Kosovës me 16 raste (26,22%), komuna e Lipjanit me 6 raste (9,83%), komuna e Obiliqit me 5 raste (8,19%), 
komuna e Gjakovës, Vushtrrisë, Mitrovicës dhe e Suharekës me nga 2 raste (3,27%), si dhe me nga 1 rast (1,63%) 
komunat: Ferizaj, Skenderaj, Shtërpcë, Shtime dhe Deçan. Sipas grup-moshave, 17 raste i përkasin grup-moshës 12-24 
muaj, 16 raste grup-moshës 0-12 muaj, 12 raste grup-moshës 2-4 vjeç, 3 raste grup-moshës 4-6 vjeç, 2 raste grup-moshës 
6-18 vjeç dhe 11 raste grup-moshës mbi 18 vjeç. Sipas gjinisë, 34 raste i takojnë gjinisë mashkullore dhe 27 raste gjinisë 
femërore. Sa i përket statusit vaksinal, 58 (95%) kanë qenë të pavaksinuara me vaksinën MMR, 2 raste kanë qenë të 
vaksinuara me 1 dozë të vaksinës MMR, dhe 1 rast i cili i përket moshës madhore, deklaron për vaksinim me 2 doza të 
vaksinës MMR. Nga totali i rasteve, 8 raste (13%) ndjekin institucionet parashkollore, çka paraqet një element me rëndësi 
për monitorimin e mundësisë së përhapjes së infeksionit në mjedise kolektive si dhe 49 prej rasteve (80,32%) kanë qenë 
të hospitalizuara. 

Gjatë muajit gusht janë raportuar: 2 raste me pertussis, 1 rast me parotit dhe 1 rast me rubellë. Pertussis: sipas komunave, 
me nga 1 rast, nga komuna e Prishtinës dhe Fushë Kosovës. Sipas grup-moshës, 1 rast i takon grup-moshës 9-18 vjeç dhe 
1 rast grup-moshës mbi 18 vjeç. Sipas gjinisë, të dy rastet i përkasin gjinisë femërore dhe sipas statusit vaksinal, njëri prej 
rasteve me status vaksinal të rregullt. Parotiti: sipas komunës, rasti me parotit është nga komuna e Mitrovicës, grup-
moshës 2-4 vjeç dhe i takon gjinisë mashkullore ndërsa sa i përket statusit vaksinal, nuk posedon dëshmi për vaksinën 
MMR. Rubella: Rasti i takon komunës së Fushë Kosovës, gjinisë mashkullore, grup-moshës 5-9 vjeç dhe sipas deklarimit 
për statusin vaksinal, i vaksinuar me një dozë të vaksinës MMR.  

Zoonozat dhe sëmundjet transmisive 

Gjatë muajit gusht 2026, nga Laboratori i Mikrobiologjisë i IKShPK-së janë raportuar gjithsej 4 raste pozitive me 
Brucellozë. Sipas shpërndarjes gjeografike, 2 raste janë raportuar nga komuna e Prishtinës, ndërsa nga komunat e 
Gjakovës dhe Rahovecit është raportuar nga 1 rast. Sipas grup-moshave, nga 1 rast është raportuar në grup-moshat 0–9 
vjeç, 10–19 vjeç, 20–29 vjeç dhe 40–49 vjeç. Të gjitha rastet i përkasin gjinisë mashkullore. 
 
Bazuar në të dhënat e hulumtimit epidemiologjik, rruga kryesore e përhapjes së infeksionit lidhet me ekspozimin ndaj 
produkteve me origjinë shtazore, veçanërisht qumështit dhe produkteve të qumështit. Vetëm njëri nga rastet ka raportuar 
kontakt të drejtpërdrejtë me kafshë dhe me mbetjet e abortit të kafshës. Të gjitha rastet kanë marrë trajtim spitalor, prej 
të cilave 3 raste në Klinikën Infektive dhe 1 rast në Spitalin e përgjithshëm të Gjakovës. 
 
Nga sëmundjet tjera zoonotike, gjatë muajit gusht 2026, gjithashtu është raportuar edhe 1 rast pozitiv me Leptospirozë. 
Rasti është nga komuna e Vitisë dhe i takon grup-moshës 20–29 vjeç me gjini mashkullore. 
Bazuar në të dhënat e hulumtimit epidemiologjik, rruga e mundshme e përhapjes së infeksionit lidhet me ekspozimin 
indirekt ndaj urinës ose ekskreteve të brejtësve, përmes kontaktit me sipërfaqe, tokë ose ujë të kontaminuar nga pusi i 
pambrojtur i përdorur për higjienë personale dhe për përgatitjen e ushqimit, i cili mund të ketë qenë i kontaminuar nga 
brejtësit, të cilët janë vërejtur, në afërsi të zonës së banimit. Gjatë hulumtimit në terren, familjes i janë dhënë 
rekomandimet e nevojshme për zbatimin e masave mbrojtëse dhe të kontrollit me qëllim të parandalimit të përhapjes së 
mëtejshme të infeksionit.  

Gjatë muajit gusht është raportuar një rast i infeksionit nga Hantavirusi, me vendbanim në fshatin Luboten, Komuna e 
Kaçanikut. Sipas hulumtimit epidemiologjik të realizuar, rasti është blegtor dhe merret me mbajtjen e bagëtive në këtë 
zonë. Gjatë vlerësimit të faktorëve të mundshëm të ekspozimit, është konstatuar prania e brejtësve (minjve) në këtë zonë 
si dhe  konsumi i ujit nga burimi natyral. Po ashtu gjatë kësaj periudhe është raportuar 1 rast me Echinococcus nga 
komuna e Kaçanikut. Rasti i përket grup-moshës 0-9 vjeç dhe është i gjinisë mashkullore. 

Gjatë muajit gusht 2026, në kuadër të mbikëqyrjes epidemiologjike të sëmundjeve që barten me vektor, në Republikën e 
Kosovës janë raportuar dy raste, përkatësisht një rast me malarie  (Rast i importuar)  dhe një rast me Virusin e Nilit 
Perëndimor (West Nile Virus – WNV). 

Rasti me malarie i përket gjinisë femërore, të grup moshës 30–39 vjeç, shtetase e huaj, e cila punon dhe vepron në Afrikë. 
Gjatë qëndrimit në Kosovë ajo ka shfaqur dhimbje koke, dhimbje trupore dhe të nyjeve, si dhe të vjella, me përkeqësim 
progresiv të gjendjes klinike. Pas përkeqësimit të gjendjes është hospitalizuar në Klinikën Infektive të QKUK-së, fillimisht 
në Njësinë e Kujdesit Intenziv dhe trajtim me terapi antimalarike. Nga anamneza rezulton se rasti kishte qenë me histori 
të malaries gjatë qëndrimit në Afrikë.  

Gjithashtu gjatë muajit gusht 2026 është raportuar një rast me Virusin e Nilit Perëndimor, i konfirmuar nga Laboratori 
i Mikrobiologjisë në IKShPK, duke shënuar rastin e parë të konfirmuar me WNV në Kosovë për vitin 2026. Sipas 
shpërndarjes gjeografike rasti është nga komuna e Gjakovës, i grup moshës 20–29 vjeç dhe i gjinisë mashkullore, gjendja 
e tij shëndetësore është raportuar stabile. Nga hulumtimi epidemiologjik rezulton se rasti nuk ka pasur histori udhëtimi 
jashtë Kosovës në periudhën para shfaqjes së infeksionit, që vënë në pah ngritjen e vigjilencës për monitorimin e situatës 
epidemiologjike dhe vlerësimin e mundësisë së qarkullimit lokal të Virusit të Nilit Perëndimor në vend.  

 
Sindroma meningjeale  
 
Gjatë muajit gusht, 2026 janë raportuar gjithsej 24 raste me Sindromën Meningjeale (Inc. 1.50/100,000 banorë), prej 
tyre, 16 raste me diagnozën Meningitis acuta, 7 raste me diagnozën Meningoencephalitis acuta dhe 1 rast me diagnozën 
Meningoencephalitis Herpetica. Numri i rasteve të raportuara është më i lartë krahasuar me të njëjtin muaj të vitit 
paraprak (gusht, 2025), ku ishin raportuar 16 raste (Inc. 0.90/100,000 banorë). 
Numri më i madh i rasteve të raportuara sipas komunave është regjistruar në Prishtinë me 5 raste, pasuar nga Gjakova 
me 3 raste, Fushë Kosova dhe Shtimja me nga 2 raste, ndërsa me nga 1 rast janë regjistruar komunat: Deçan, Ferizaj, 
Drenas, Lipjan, Mitrovicë, Pejë, Podujevë, Prizren, Rahovec, Suharekë, Viti dhe Hani i Elezit. 
Sa i përket shpërndarjes sipas grup-moshës, gjatë kësaj periudhe numri më i madh i rasteve është raportuar në grup-
moshat 0-9 vjeç dhe 40-49 vjeç me nga 5 raste (21%), pasuar nga grup-mosha 60-69 vjeç me 4 raste (17%), duke vazhduar 

me grup-moshat 10-19 vjeç, 20-29 vjeç, 30-39 vjeç, 50-59 vjeç dhe 70-79 vjeç me nga 2 raste (8%). Ndërsa, nuk ka 
raportime nga grup-mosha 80+ vjeç. 
Sa i përket shpërndarjes sipas gjinisë, 46% (11 raste) i takojnë gjinisë femërore, ndërsa 54% (13 raste) i takojnë gjinisë 
mashkullore. 
Nga mostrat humane të testuara në laboratorët e Mikrobiologjisë në IKSHPK përmes sistemit MedLIS, si dhe në 
laboratorin mikrobiologjik të Klinikës Infektive, janë identifikuar disa shkaktarë viralë në lëngun cerebrospinal (LCS). 
Gjithsej janë raportuar 6 raste me izolime pozitive. Shkaktarët viralë të identifikuar janë: 3 raste me Human Enterovirus 
dhe me nga 1 rast me Human herpes simplex virus tip 1 (HSV-1), Human herpesvirus tip 7 (HHV-7) dhe Mumps virus. 
Ndërsa, nga shkaktarët bakterialë nuk është identifikuar asnjë rast. 
Nga rastet e raportuara gjatë muajit gusht, 2026, janë raportuar 4 vdekje me diagnozë Meningoencephalitis acuta. Prej 
tyre, 2 (50%) i takojnë gjinisë mashkullore, njëri nga komuna e Lipjanit, i moshës 56 vjeçare, dhe tjetri nga komuna e 
Drenasit, i moshës 44 vjeçare. Dy (50%) raste i takojnë gjinisë femërore, njëra nga komuna e Vitisë, e moshës 66 vjeçare, 
dhe rasti tjetër nga komuna e Gjakovës, i moshës 70 vjeçare. 
 
 

Sëmundjet që barten me ujë dhe ushqim  

Gjatë muajit gusht 2026, krahas sëmundjeve që raportohen në formën e agreguar, janë raportuar gjithsej 208 raste me 
diagnozën Helmime me ushqim dhe 87 raste me Gastroenterokolit.  

Sipas shkaktarëve të izoluar në Laboratorin e Mikrobiologjisë në IKSHPK dhe Kl. Infektive janë raportuar: 11 raste të 
konfirmuara me Salmonella enteritidis. Sipas komunave: 7 raste nga komuna e Prishtinës dhe me nga një rast nga 
komunat: Fushë Kosovë, Graçanicë, Podujevë dhe Deçan. Sipas grup-moshës: 6 raste nga grup-mosha 0-9 vjeç, 3 raste 
nga grup-mosha 10-19 vjeç dhe me nga 1 rast grup-moshat 50-59 vjeç dhe mbi 65 vjeç. Sipas gjinisë, 8 raste janë të gjinisë 
femërore dhe 3 raste të gjinisë mashkullore. Gjatë kësaj periudhe është raportuar 1 rast me Campylobacter nga komuna 
e Gjakovës. Rasti i përket grup-moshës 0-9 vjeç dhe është i gjinisë femërore. 

Gjithashtu gjatë kësaj periudhe janë raportuar 21 raste me Rotavirus. Sipas komunave: 5 raste nga komuna e Mitrovicës, 
me nga 4 raste nga komunat e Prishtinës dhe Pejës, me nga 2 raste nga komunat e Gjakovës dhe Ferizajit, dhe me nga 1 
rast nga komunat e Gjilanit, Rahovecit, Junikut dhe Deçanit. Sipas grup-moshës: 17 raste i takojnë grup-moshës 0-9 vjeç, 
2 raste grup-moshës 10-19 vjeç dhe me nga 1 rast grup-moshat 20-29 vjeç dhe mbi 65 vjeç. Sipas gjinisë, 11 raste i takojnë 
gjinisë femërore dhe 10 raste gjinisë mashkullore. 

Nga shkaktarët e tjerë të raportuar gjatë kësaj periudhe janë: 2 raste me Norovirus. Sipas komunave: me nga 1 rast nga 
komunat e Prizrenit dhe Lipjanit. Sipas grup-moshës, të dy rastet i përkasin grup-moshës 0-9 vjeç. Sipas gjinisë, 1 rast i 
përket gjinisë mashkullore dhe 1 rast gjinisë femërore. 

Gjithashtu janë raportuar 7 raste me Giardia lamblia. Sipas komunave: 2 raste nga komuna e Prizrenit dhe me nga 1 rast 
nga komunat e Prishtinës, Shtimes, Malishevës, Skenderajit dhe Lipjanit. Sipas grup-moshës: 4 raste i përkasin grup-
moshës 0-9 vjeç dhe me nga 1 rast grup-moshat 10-19 vjeç, 20-29 vjeç dhe mbi 65 vjeç. Sipas gjinisë, 4 raste i përkasin 
gjinisë mashkullore dhe 3 raste gjinisë femërore. Rastet e anketuara janë paraqitur me shtrëngim barku, dhimbje barku, 
humbje oreksi dhe opstipacion. 

Janë raportuar gjithashtu 2 raste me Escherichia coli. Sipas komunave: me nga 1 rast nga komunat e Prishtinës dhe 
Podujevës. Sipas grup-moshës: me nga 1 rast grup-moshat 20-29 vjeç dhe 30-39 vjeç. Sipas gjinisë, të dy rastet i përkasin 
gjinisë mashkullore. 

Gjatë kësaj periudhe janë raportuar 15 raste me Adenovirus. Sipas komunave: 4 raste nga komuna e Fushë-Kosovës, me 
nga 3 raste nga komunat e Mitrovicës dhe Deçanit, me nga 2 raste nga komunat e Gjakovës dhe Prishtinës dhe 1 rast nga 
komuna e Skenderajit. Sipas grup-moshës: 11 raste i përkasin grup-moshës 0-9 vjeç, 2 raste grup-moshës 10-19 vjeç dhe 
me nga 1 rast grup-moshat 20-29 vjeç dhe mbi 65 vjeç. Sipas gjinisë, 9 raste i përkasin gjinisë mashkullore dhe 6 raste 
gjinisë femërore. 

Gjatë muajit gusht është raportuar 1 rast me Hepatit A nga komuna e Prishtinës. Rasti i përket grup-moshës 0-9 vjeç dhe 
është i gjinisë mashkullore. Gjatë kësaj periudhe janë raportuar edhe 4 raste me Entamoeba coli, 2 prej tyre nga komuna 
e Ferizajit, si dhe me nga 1 rast nga komunat e Kaçanikut dhe Shtimes. Sipas grup-moshës, 2 raste të grup-moshës 30-

39 vjeç, me nga 1 rast nga grup-moshat 10-19 vjeç dhe mbi 65 vjeç. Sipas gjinisë, 3 raste i përkasin gjinisë mashkullore 
dhe 1 rast gjinisë femërore.  

Nga shkaktarët e tjerë të raportuar janë edhe 31 raste me Ascaris lumbricoides. Sipas komunave: 17 raste nga komuna e 
Ferizajit, 6 raste nga komuna e Shtimes, me nga 2 raste nga komunat e Gjakovës, Kaçanikut dhe Rahovecit, dhe me nga 
1 rast nga komunat e Pejës dhe Hanit të Elezit. Sipas grup-moshës: 23 raste i përkasin grup-moshës 0-9 vjeç, 4 raste 
grup-moshës mbi 65 vjeç dhe me nga 1 rast grup-moshat 10-19 vjeç, 20-29 vjeç, 30-39 vjeç dhe 40-49 vjeç. Sipas gjinisë, 
17 raste i përkasin gjinisë mashkullore dhe 14 raste gjinisë femërore. 

 

Sëmundjet/Infeksionet respiratore  

Gjatë muajit gusht 2026, janë testuar gjithsej 125 mostra të dyshimta në Influencë dhe patogjenët tjerë respirator dhe 
SARS-CoV-2, të përzgjedhura nga qendrat sentinel.  Nga mostrat e testuara është konfirmuar 1 rast me SARS-CoV-2. 
Rasti pozitiv i konfirmuar me SARS-CoV-2 i përket komunës së  Fushë Kosovës. Sipas grup moshës, 5-14 vjeç dhe gjinia 
femër. Rasti ka sëmundje autoimune dhe është e hospitalizuar në Klinikën e Pediatrisë, reparti i Neurologjisë. 

Nga patogjenët tjerë respiratorë janë raportuar 21 (16.8%) mostra pozitive në Human Rhinovirus, 12 (9.6%) mostra 
pozitive në Human Adenovirus dhe 13 (10.4%) mostra pozitive në Human parainfluenza virus.  

Gjatë muajit gusht 2026 u raportuan gjithsej 17 raste me Infeksion të rëndë akut respirator (SARI) Inc.0.95/100,000 
banorë) dhe krahasuar me të njëjtën periudhë të vitit 2025 me (22 raste) vërehet rënie e numrit të rasteve për 22.7% por 
krahasuar me muajin paraprak (26 raste), vërehet rritje prej 34.6% e numrit të rasteve.  

Prej numrit total të rasteve të raportuara,  12 prej tyre apo 70.59% nuk u testuan në asnjë nga viruset respiratore ndërsa 
5 apo 29.4% prej tyre, u testuan së paku në tre viruse respiratore, SARS-CoV-2, Influencë dhe RSV.  Prej tyre rezultuan, 
2 mostra pozitive në Human Rhinovirus. Rastet SARI sipas komunave janë: Prishtinë (5 raste), Podujevë (2 raste), 
Malishevë (2 raste) dhe me nga një rast komunat: Drenas, Ferizaj, Fushë Kosovë, Gjilan, Kaçanik, Prizren, Skenderaj dhe 
Vushtrri. Numri më i lartë i rasteve SARI sipas grup moshës është : mbi 65 vjeç (9 raste), 15-34 vjeç (3 raste),  0-4 vjeç (2 
raste), 35-50 vjeç (2 raste) dhe 51-64 vjeç (2 raste). Sipas gjinisë, 11 prej tyre i takojnë gjinisë mashkullore dhe 6 gjinisë 
femërore.  Nga të gjitha rastet SARI, 2 apo 11.8% prej tyre ishin të vaksinuar me vaksinën kundër gripit sezonal.  Gjatë 
muajit gusht 2026, janë raportuar 3 raste të vdekjes nga SARI (CFR= 17.6%). Rastet e vdekjes nga SARI i takojnë grup-
moshës 15-34 (1 rast), 51-64 (1 rast) dhe 65+ (1 rast),  të tre i takojnë gjinisë mashkullore, nga komunat: Prishtinë, 
Podujevë dhe Prizren, me sëmundje përcjellëse dhe të pavaksinuar me vaksinën kundër gripit sezonal. 

Nga të gjitha rastet e raportuara SARI, në Klinikën Infektive u hospitalizuan 16 raste, ndërsa në Klinikën e Pediatrisë 1 
rast (reparti i Pulmologjisë), ku 3 prej tyre u pranuan në Njësinë e Mjekimit Intensiv.   

Gjatë muajit gusht 2026 është raportuar një rast i legionellozës i shkaktuar nga Legionella pneumophila, te një rast 
mashkull, i lindur 2026, me vendbanim në fshatin Prelloc, Komuna e Skenderajt.  Hulumtimi epidemiologjik, i realizuar 
përmes heteroanamnezës nuk ka evidentuar kontakt me persona të sëmurë, histori udhëtimi apo ekspozime të tjera të 
njohura që do të mund të përcaktonin burimin e infeksionit. Pacienti jeton në një familje me katër anëtarë; banesa është 
e lidhur me rrjetin e kanalizimit, por jo me rrjetin publik të ujësjellësit. Për nevoja të higjienës përdoret ujë nga bunari,  
ndërsa për konsum përdoret ujë i ambalazhuar. Ekipi i QRSHP Mitrovicë ka realizuar marrjen e mostrave të ujit për 
analizë laboratorike, të cilat kanë rezultuar negative për Legionella.  

Ecuria me Tuberkuloz 

Përmes Sistemit elektronik të mbikëqyrjes së sëmundjeve ngjitëse (SMSN), gjatë muajit gusht 2026, janë raportuar 27 
raste me Tuberkuloz apo 1.68 në 100,000 banorë.Sipas komunave: Prishtinë ( 8 raste), me nga 3 raste komunat: Vushtrri 
dhe Istog, me nga 2 raste komunat: Mitrovicë dhe Novobërdë, me nga  (1 rast) komunat: Pejë, Ferizaj, Fushë Kosovë, 
Gjakovë, Kaçanik, Klinë, Podujevë, Malishevë dhe Viti. Prej 27 rasteve të raportuara, 23 (85.1%) janë raste pulmonare 
dhe forma ekstra-pulmonare 4 (14.9%). Gjatë kësaj periudhe, rezulton se grup-moshat më të prekura janë grup-moshat 
65–69  vjeç (5 raste), 35–39 vjeç me 4 raste, 20–24 vjeç me (3 raste), grupmoshat tjera me numër më të ulët të rasteve.  
Sipas gjinisë, rezulton se 70.3% (19 raste) i takojnë gjinisë femërore ndërsa gjinia mashkullore me 29.7% (8 raste). 

Rastet me HIV/AIDS/IST, gusht 2026 

Gjatë muajit gusht 2026, janë raportuar dy (2) raste me HIV/AIDS. Sipas gjinisë, të dy rastet janë të gjinisë 
mashkullore. Rastet janë një (1) nga komuna e Prizrenit dhe një (1) rast nga komuna e Gjakovës.  Sipas grup moshës, 
të dy (2) rastet i përkasin grup moshës 25-34 vjeç.  

Ecuria e Infeksioneve Seksualisht të Transmetueshme (IST), gusht 2026 

Gjatë muajit gusht 2026 janë raportuar gjithsej 29 raste me Infeksione Seksualisht të Transmetueshme. Rastet e 
raportuara janë nga komunat: Gjakovë shtatë (7)7,  Prishtinë pesë (5) , Ferizaj tre (3),  Pejë tre (3), Istog dy (2), dhe me 
nga një (1) rast komunat Prizren, Mitrovicë, Fushë-Kosovë, Lipjan, Podujevë, Klinë, Drenas, Kamenicë, Deçan. Sipas 
diagnozës: Condyloma 21, Chlamydia 4 raste, Human Papilloma Virus 3, dhe Herpes Genitalis 1 rast. Sipas gjinisë: 14 
raste (48,28%) i takojnë gjinisë mashkullore dhe 15 raste (51,72) gjinisë femërore.  Sipas grup moshës: nën 15 vjec 2 raste 
(6,90%) 15-24 vjeç 5 raste (17,24%), 25-49 vjeç 16 raste (55,17%) dhe 50+ 6 raste (20,69%). 

Hepatiti akut B dhe Hepatiti akut C 

Gjatë muajit gusht, 2026 janë raportuar 2 raste (Inc. 0.12/100 000 banorë) me Dg. Hepatit akut B. Rastet i takojnë 
komunave: Lipjan dhe Prizren. Të 2 rastet i takojnë gjinisë mashkullore të grup-moshës 30-39 vjeç. 

Nderësa, sa i përket Hepatitit akut C, gjatë muajit gusht, 2026 nuk është raportuar asnjë rast. Në të njëjtën periudhë të 
vitit 2025 është raportuar 1 rast me dg. Hepatit akut C. 

 
Gjatë kësaj periudhe nuk është raportuar asnjë rast vdekjeje me Hepatit akut B ose C. 

 

       

 

 



 
 

Tabela 2. Rastet e sëmundjeve ngjitëse në Kosovë sipas komunave, gusht 2026 

 

SËMUNDJA

KOMUNA
Meningj

it serosa

Mening

oenceph

alit  ac.

Rubeolla

DEÇAN 2 48 388 1 1 20 1 1 3 1 3 4 473
DRAGASH 8 32 781 6 827

DRENAS 11 1 6 158 2 1 2 1 182
F. KOSOVË 2 1 44 371 10 1 1 1 16 1 1 3 1 4 1 1 459

FERIZAJ 12 1 210 1386 14 1 1 24 2 2 3 1 17 17 1691
GJAKOVË 12 47 310 1 2 2 7 1 1 2 1 2 7 1 1 2 27 2 428

GJILAN 1 75 504 6 1 587
GRAÇANICË 1 1
H. I ELEZIT 1 5 32 1 1 1 1 42

ISTOG 6 86 199 5 2 3 2 2 305
JUNIK 3 28 1 32

KAÇANIK 1 12 59 1 1 1 1 2 2 80
KAMENICË 85 504 1 590

KLINË 17 23 213 13 3 1 1 1 272
KLLOKOT 0

LEPOSAVIQ 0
LIPJAN 24 11 97 1 1 6 1 2 1 1 1 146

MALISHEVË 2 57 281 5 1 1 1 348
MAMUSHË 82 4 86

MITROVICË 23 96 1431 17 1 2 1 62 5 3 1 2 1 1645
MITROVICË E VERIUT 0

N. BËRDË 7 7 2 16
OBILIQ 4 127 4 5 1 141

PARTESH 0
PEJË 25 492 2166 16 1 48 1 4 3 1 1 1 2759

PODUJEVË 2 2 42 219 3 4 1 1 4 1 1 1 1 282
PRISHTINË 75 5 382 2351 44 1 21 1 40 2 7 1 4 2 5 8 1 2950

PRIZREN 2 1 140 3003 3 1 1 10 1 1 1 1 2 3167
RAHOVEC 11 241 2 1 1 1 1 2 2 262
RANILLUG 0
SHTËRPCE 1 1

SHTIME 7 57 312 1 2 1 1 1 1 6 6 395
SKËNDERAJ 3 1 40 362 5 1 1 1 1 1 416
SUHAREKË 1 251 1457 1 1 2 2 1715

VITI 26 233 4 1 1 1 266
VUSHTRRI 2 1 12 282 3 2 44 2 3 1 352
Z. POTOK 0
ZVEÇAN 0

BURGU I LIPJANIT 0
PA ADRESË 4 1 5

TOTALI 235 17 2304 17584 160 1 16 8 1 61 1 2 1 1 2 208 87 4 11 1 2 21 1 1 1 15 2 1 1 4 29 2 27 7 31 33 38 20921

 *Sëmundjet tjera ngjitëse: , Herpes zoster,  Mykozat, Mononucleoza
** Raste të importuara- Malarie

3. Rastet e spitalizuara në Klinikën infektive, Pediatrisë  dhe Spitalet  e përgjithshme, 
gusht 2026 

Gjatë kësaj periudhe janë raportuar 345 raste të hospitalizuara si pasojë e sëmundjeve ngjitëse. Numri më i madh i rasteve 
të hospitalizuara siç shihet në tabelën nr.3 është raportuar nga diarretë akute dhe gastroenterokolitet, të pasuara nga 
pneumonitë dhe infeksionet virale dhe bakteriale të traktit respirator. Vetëm një pjesë e këtyre rasteve kanë konfirmim 
laboratorik të shkaktarit, ndërsa rastet tjera raportohen sipas pasqyrës klinike  (shih Tabela 3).  

Tabela 3. Rastet e hospitalizuara me sëmundje ngjitëse në Klinikën Infektive, 
Pediatrisë dhe spitalet e përgjithshme, gusht 2026 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

Sëmundja  Rastet 

Pneumonia /ARI 28 

SARI 17 

Sindroma meningjeale 24 

Helmimet me ushqim 7 

Diarea akute  dhe gastroenterocolite 246 

Status febrilis 9 

Exanthema 4 

Mononucleosis 2 

Erysipela 8 

Gjithsej             345 

4. Epidemitë e raportuara gjatë muajit gusht 2026 

Epidemia alimentare në komunën e Vushtrrisë 

Më datë 13.08.2026, Qendra Rajonale e Shëndetësisë Publike në Mitrovicë raportoi epidemi alimentare familjare me 
diagnozë Intoxicatio alimentaris (shifra A05) në fshatin Pasomë, Komuna e Vushtrrisë. Fillimi i epidemisë daton më 
12.08.2026, ndërsa përfundimi më 26.08.2026. Epidemia përfshiu një familje, me 5 anëtarë, të gjithë të ekspozuar. Nga 
5 personat e ekspozuar, 3 prej tyre kanë zhvilluar simptoma gastrointestinale dhe të tre janë hospitalizuar. Nuk është 
raportuar asnjë rast me përfundim fatal. Rastet kanë paraqitur barkqitje, të vjella, mundim dhe dhimbje barku. Familja 
kishte konsumuar qebapa, sallatë me keçap dhe majonezë në një lokal ushqimor në Prizren më 12.08.2026, rreth orës 
19:00. Simptomat e para janë shfaqur më 13.08.2026 rreth orës 23:00. Burimi i infeksionit është vlerësuar si i njohur, 
ndërsa rruga e transmetimit ka qenë ushqimore. Konfirmim laboratorik i shkaktarit nuk u realizua. Sa i përket gjinisë 2 
raste i takojnë gjinisë femërore dhe 1 rast gjinisë mashkullore. Ndërsa, sa i përket grup-moshave 2 raste i takojnë grup-
moshës 10-19 vjeç dhe 1 rast grup-moshës 40-49 vjeç. Masat e ndërmarra: realizimi i anketës epidemiologjike, njoftimi i 
rastit te Inspektorati Sanitar dhe te QRSHP Prizren, si dhe marrja e strishove nga mjetet e punës në lokalin ushqimor të 
dyshuar.  

Epidemia alimentare në komunën e Prishtinës 

Më datë 13.08.2026, Qendra Rajonale e Shëndetësisë Publike në Prishtinë, përmes QOE të IKSHPK-së, u informua nga 
Klinika Infektive për raste me simptoma gastrointestinale dhe dyshim për helmim ushqimor. Fillimi i epidemisë daton 
më 11.08.2026, ndërsa data e mbylljes së epidemisë është 24.08.2026. Në kuadër të hulumtimit epidemiologjik janë 
identifikuar 5 raste, të gjithë i takojnë gjinisë mashkullore. Sipas grupmoshave, 4 raste i takojnë grupmoshës 10-19 vjeç, 
ndërsa 1 rast i takon grupmoshës 30-39 vjeç. Një rast është hospitalizuar, ndërsa rastet e tjera kanë marrë trajtim 
ambulantor. Nuk është raportuar asnjë rast me përfundim fatal. Rastet kanë paraqitur ethe, temperaturë, mundim, të 
vjella dhe barkqitje ujore. Për analiza laboratorike janë marrë gjithsej 7 mostra ushqimore, 12 strisho nga ambienti i 
punës dhe stafi, si dhe 2 koprokultura. Në tri mostra ushqimore është detektuar Salmonella spp., ndërsa mostrat e tjera 
ushqimore kanë rezultuar negative. Nga 12 strishot e marra nga ambienti i punës dhe stafi nuk janë izoluar baktere 
patogjene; në një strisho është evidentuar Bacillus spp., ndërsa në një tjetër Staphylococcus albus. Të dy koprokulturat 
kanë rezultuar negative për shkaktarë mikrobiologjikë. Burimi i infeksionit është dyshuar të jetë ushqimor, ndërsa rruga 
e transmetimit ka qenë alimentare. Shkaktari etiologjik i dyshuar është Salmonella spp., e detektuar në mostrat e 
kaçkavallit, sosit të bardhë të vetpërgatitur dhe majonezës së vetpërgatitur. PS: Shkalla e sulmit nuk mund të llogaritet 
për shkak të mungesës së të dhënave për numrin e përgjithshëm të personave të ekspozuar.  

5. Raportimi i sëmundjeve ngjitëse nga Institucionet shëndetësore përmes SMSN 
krahasuar me ate me kopje fizike, gusht 2026 

Për këtë periudhë, përmes Sistemit të Mbikëqyrjes së Sëmundjeve Ngjitëse (SMSN) kanë raportuar 28 komuna ose 
73.68% (28/38) e tyre. Komunat të cilat nuk kanë raportuar: Graçanicë, Kllokot, Leposaviq, Mitrovicë e veriut, Partesh, 
Ranillug, Shtërpce, Zveçan dhe Z.Potok. Nga komunat me shumicë serbe përveç Novo Bërdës, të gjitha komunat e cekura 
më lartë, gjithashtu nuk raportojnë as me kopje fizike. 

Tabela 4. Raportimi i sëmundjeve ngjitëse nga institucionet shëndetësore përmes 
SMSN, gusht 2026 

 Instituti Kombëtar i Shëndetësisë Publike të Kosovës (IKSHPK) ka mandat monitorimin e situatës epidemiologjike me 
sëmundje ngjitëse në vend dhe këtë e bënë përmes Sistemit digjital të Mbikëqyrjes së Sëmundjeve Ngjitëse (SMSN). 
Megjithatë, raportimi i rasteve në SMSN nga ana e institucioneve shëndetësore ende nuk është në nivel të kënaqshëm.  

Bazuar në Sistemin e mbikëqyrjes së semundjeve ngjitese për periudhën 01/08/2026-31/08/2026, sipas panelit 
(sidebar) për monitorim të instiucioneve raportuese, shprehur sipas indikatorit: 141 institucione kanë raportuar 
krahasuar me 487 institucione të obligueshme për raportim (apo shprehur në përqindje 28.95%). Ndërsa sipas 
përllogaritjes së të dhënave nga Departamenti i Epidemiologjisë në IKSHPK, për muajin gusht 2026 janë raportuar 
gjithsej 20,921 raste me sëmundje ngjitëse. Prej tyre, 13,846 raste të sëmundjeve ngjitëse në Kosovë përmes kopjeve fizike 
të formularit të raportimit ndërsa përmes SMSN janë raportuar 7,075 raste apo shprehur në përqindje (33.8%) nga numri 
i përgjithshëm i rasteve. (Tabela 4). 

Tabela 4. Raportimi i sëmundjeve ngjitëse nga institucionet shëndetësore përmes 
SMSN, gusht 2026 

 

 

 

 

 

KOMUNA
Spitali i 

përgjiths
hëm

Klinika 
Infektive 

Klinika e 
Pediatris

ë 

Klinika e 
Dermatov
enerologj

isë

Klinika e 
Pulmologji

së

Instituci
onet 

Private
QKMF QMF AMF Gjithsej

Spitali i 
përgjiths

hëm

Klinika 
Infektive

Klinika e 
Pediatris

ë

Klinika e 
Dermatov
enerologj

isë

Klinika e 
Pulmolog

jisë

Njësia 
Shëndetë

sore e 
Burgjeve

Instituci
onet 

Private
QKTGJ QKMF QMF AMF Gjithsej

DEÇAN 229 23 252 77 77
DRAGASH 457 378 835 0
DRENAS 77 77 73 22 95
F. KOSOVË 0 230 43 157 430
FERIZAJ 24 21 208 84 242 579 1 90 70 161
GJAKOVË 0 64 39 219 101 423
GJILAN 0 228 73 286 587 36 1 17 123 177
GRAÇANICË 0 0
H. I ELEZIT 29 29 13 13
ISTOG 141 127 268 21 21
JUNIK 7 7 62 62
KAÇANIK 69 69 4 4
KAMENICË 46 550 596 15 3 18
KLINË 188 188 1 20 21
KLLOKOT 0 0
LEPOSAVIQ 0 0

LIPJAN 0 88 6 17 111
MALISHEVË 0 242 103 345
MAMUSHË 86 86 73 73
MITROVICË 875 281 147 1303 115 1 112 39 267
MITROVICË V. 0 0
N. BËRDË 17 17 5 5
OBILIQ 0 114 10 11 135
PARTESH 0 0
PEJË 2 412 1900 163 2477 207 107 8 322
PODUJEVË 135 3 49 187 90 46 5 141
PRISHTINË 181 23 321 586 1111 153 124 13 21 11 7 90 2162 83 2664
PRIZREN 19 961 1569 166 2715 137 10 175 258 580
RAHOVEC 0 19 126 105 11 261
RANILLUG 0 0
SHTËRPCE 0 0
SHTIME 67 307 374 4 4
SKËNDERAJ 217 117 334 88 88
SUHAREKË 102 824 559 4 1489 2 110 112
VITI 194 72 266 114 6 120
VUSHTRRI 0 48 226 71 345
Z. POTOK 0 0
ZVEÇAN 0 0
Gjithsej 26 202 875 0 0 557 4600 6618 968 13846 559 153 124 13 21 0 85 7 2406 3352 355 7075

Gusht 2026,    KOPJE FIZIKE Gusht 2026, SMSN

6. Situata epidemiologjike me sëmundje ngjitëse në rajon dhe botë, gusht 2026  

Virusi i Nilit Perëndimor (WEST NILE VIRUS) 

Gjatë muajit gusht 2026 në Evropë është vërejtur rritje e numrit të rasteve të raportuara me virusin e Nilit Perëndimor. 
Në fillim të muajit në disa vende evropiane, janë raportuar raste humane të fituara lokalisht ndërsa gjatë javëve pasuese 
është rritur numri i zonave të prekura dhe vendeve me transmetim lokal. Rastet janë raportuar kryesisht në vendet e 
Evropës Jugore dhe Juglindore, përfshirë Italinë, Greqinë, Rumaninë, Francën, Serbinë, Spanjën, Maqedoninë e Veriut, 
Kroacinë, Gjermaninë, Shqipërinë, Austrinë, Qipron, Hungarinë, Kosovën dhe Holandën. Zgjerimi i numrit të zonave të 
prekura gjatë muajit gusht reflekton aktivitetin e vazhdueshëm të transmetimit gjatë sezonit veror. ECDC është duke 
monitoruar në baza javore situatën epidemiologjike të rasteve humane dhe shtazore, si dhe mbikëqyrjen e zonave me 
transmetim lokal dhe rekomandon masat për transfuzion të gjakut dhe produkteve të tij. 

Patogjenët respiratorë 

Gjatë muajit gusht 2026, aktiviteti i viruseve respiratore në vendet e Bashkimit Evropian dhe Zonës Ekonomike 
Evropiane (BE/ZEE) ka mbetur përgjithësisht në nivele të ulëta ndërsezonale. Aktiviteti i SARS-CoV-2 ka mbetur në 
nivele të ulëta, megjithëse gjatë pjesës së dytë të muajit është vërejtur një tendencë në rritje në disa vende dhe në 
grupmosha të ndryshme. Hospitalizimet e lidhura me SARS-CoV-2 kanë mbetur në nivele shumë të ulëta, ndërsa rritjet 
e vërejtura në disa vende kanë prekur kryesisht grupmoshat më të mëdha. Aktiviteti i virusit të Influencës ka mbetur 
përgjithësisht i ulët, megjithëse në disa vende është vërejtur rritje e qarkullimit dhe e hospitalizimeve, veçanërisht tek 
personat mbi 65 vjeç. Aktiviteti i virusit sincicial respirator (RSV) ka mbetur në nivele të ulëta, të pritshme për periudhën 
ndërsezonale. Monitorimi i situatës respiratore ka vazhduar përmes rrjetit ERVISS dhe platformës EpiPulse, me qëllim 
identifikimin e hershëm të ndryshimeve në qarkullimin e viruseve respiratore. ECDC ka vijuar përfshirjen e situatës së 
viruseve respiratore në përditësimet e CDTR gjatë gjithë muajit gusht. 

Mpox 

Gjatë muajit gusht 2026, ECDC ka vijuar monitorimin e situatës epidemiologjike të Mpox-it në Evropë dhe në nivel 
ndërkombëtar. Në BE/ZEE, gjatë gushtit janë raportuar gjithsej 209 raste të Mpox-it të shkaktuara nga klada I në 16 
vende, me numrin më të madh të rasteve të raportuara nga Gjermania, ndërsa janë raportuar 3 raste të kladës II në 
Francë, Holandë dhe Spanjë. Gjatë 12 muajve të fundit, nga shtatori 2025 deri në gusht 2026, janë raportuar gjithsej 
1.420 raste të kladës I dhe 828 raste të kladës II në vendet e BE/ZEE, Western Balkans dhe Türkiye të përfshira në 
raportim. ECDC ka vijuar vlerësimin e transmetimit dhe shpërndarjes gjeografike të të dyja kladave, si dhe monitorimin 
e karakteristikave epidemiologjike të rasteve. 

Infeksionet humane me viruset e Influencës me origjinë shtazore 

Gjatë muajit gusht 2026, ECDC ka vijuar monitorimin e rasteve sporadike të infeksioneve humane me viruse të Influencës 
me origjinë shtazore, përfshirë raportimin e rasteve humane me virusin e Influencës A(H9N2). Infeksionet humane me 
viruset e Influencës me origjinë shtazore mbeten të rralla dhe zakonisht lidhen me ekspozimin ndaj kafshëve të infektuara 
ose mjediseve të kontaminuara. Gjatë periudhës së raportimit nuk është evidentuar transmetim i qëndrueshëm nga njeriu 
te njeriu që do të sugjeronte një rrezik të rritur për popullatën e BE/ZEE. ECDC ka vijuar monitorimin e rasteve humane 
dhe të qarkullimit të viruseve të Influencës në popullatat shtazore. 

Rastet humane me virusin variant A(H1N2)v të Influencës me origjinë nga derrat 

Gjatë muajit gusht 2026 janë raportuar raste humane të infeksionit me virusin variant të Influencës A(H1N2)v në Shtetet 
e Bashkuara të Amerikës. Njëri prej rasteve të raportuara gjatë muajit ishte i lidhur me pjesëmarrjen në Kent County 
Youth Fair në Michigan, të zhvilluar gjatë periudhës 3–8 gusht. Rasti nuk kishte lidhje epidemiologjike me rastin tjetër 
të raportuar më herët dhe nuk është identifikuar kontakt ndërmjet dy personave të infektuar. Në ambientet e panairit 
janë raportuar derra të sëmurë para shfaqjes së simptomave te rasti human, duke sugjeruar ekspozimin ndaj derrave si 
burim të mundshëm të infeksionit. Deri në fund të periudhës së raportimit nuk janë identifikuar raste të tjera humane të 
lidhura me këto raste ose me panairin. Infeksionet humane me viruset variant të Influencës me origjinë nga derrat 
mbeten sporadike dhe zakonisht lidhen me ekspozimin ndaj derrave të infektuar. Nuk ka evidencë për transmetim të 
qëndrueshëm nga njeriu te njeriu. 

Chikungunya 

Gjatë muajit gusht 2026, Franca ka vazhduar të raportojë raste të infeksionit me virusin Chikungunya të fituara lokalisht. 
Gjatë muajit është vërejtur zgjerim gradual i transmetimit lokal në disa zona, në kuadër të aktivitetit sezonal të vektorit 
Aedes albopictus. ECDC ka vijuar mbikëqyrjen epidemiologjike dhe entomologjike të rasteve dhe vatrave, duke marrë 
parasysh rritjen e aktivitetit të mushkonjave gjatë muajve të verës. Në fillim të gushtit, Franca ishte vendi i vetëm evropian 
që kishte raportuar raste të fituara lokalisht gjatë vitit 2026, ndërsa gjatë javëve pasuese transmetimi lokal është zgjeruar. 

Ethet Hemorragjike Krime–Kongo (EHKK/CCHF) 

Gjatë muajit gusht 2026, ECDC ka vijuar monitorimin sezonal të etheve hemorragjike Krime–Kongo në Evropë. Në fillim 
të muajit është raportuar një rast i fituar lokalisht në Shqipëri, tek një fermer blegtoral nga Tropoja, me fillim të 
simptomave më 22 korrik dhe hospitalizim më 24 korrik. Diagnoza është konfirmuar më 4 gusht përmes RT-PCR dhe 
serologjisë pozitive. Hetimet epidemiologjike dhe entomologjike kanë vazhduar. Në Spanjë janë raportuar gjithashtu 
raste të CCHF të fituara lokalisht gjatë vitit 2026, ndërsa ECDC ka vijuar monitorimin e situatës dhe të aktivitetit të 
rriqrave të gjinisë Hyalomma. Masat për shmangien e kontaktit me rriqrat dhe vigjilenca epidemiologjike mbeten të 
rëndësishme në zonat e prekura. 

 

 

Vibrio spp 

Gjatë muajit gusht 2026, ECDC ka vijuar monitorimin e përshtatshmërisë mjedisore për rritjen e Vibrio spp. në ujërat 
bregdetare gjatë sezonit të larjes. Temperaturat e larta dhe kushtet e ujërave të njelmëta krijojnë mjedis të favorshëm për 
shumimin e Vibrio spp., veçanërisht në zonat me kripësi të ulët si Deti Baltik. Gjatë muajit është monitoruar në mënyrë 
të vazhdueshme numri i komunave dhe rajoneve me përshtatshmëri të lartë mjedisore. ECDC thekson se rritja e 
temperaturave të ujërave dhe ndryshimet klimatike mund të zgjerojnë kushtet e favorshme për këto baktere. Monitorimi 
vazhdon përmes Vibrio Viewer dhe CDTR. 

Dermatofiloza – Dermatophilus congolensis 

Gjatë muajit gusht 2026, ECDC ka raportuar një rritje të rasteve humane të infeksionit me Dermatophilus congolensis 
në disa vende evropiane. Deri më 20 gusht janë raportuar raste në disa vende të Evropës, përfshirë Austrinë, Danimarkën, 
Francën, Gjermaninë, Holandën, Norvegjinë, Spanjën, Suedinë, Zvicrën dhe Mbretërinë e Bashkuar. Manifestimet 
klinike kanë qenë kryesisht të lehta dhe janë karakterizuar nga lezione papulare, pustulare, skuamoze ose të ngjashme 
me folikulitin. Hetimet epidemiologjike kanë identifikuar raste të lidhura me kontakt të ngushtë lëkurë me lëkurë dhe 
aktivitete me kontakt të drejtpërdrejtë. Të dhënat epidemiologjike dhe gjenomike kanë mbështetur mundësinë e 
transmetimit person-person përmes kontaktit të ngushtë. 

Salmonella Enteritidis ST11 

Gjatë muajit gusht 2026, ECDC ka vijuar monitorimin e shpërthimit shumë-shtetëror të infeksionit me Salmonella 
Enteritidis ST11. Rastet janë identifikuar në disa vende evropiane dhe izolimet kanë paraqitur lidhje gjenetike me 
shtamin e shpërthimit. Hetimet epidemiologjike dhe mikrobiologjike kanë vazhduar për identifikimin e burimit të 
përbashkët të infeksionit dhe përcaktimin e zinxhirit të transmetimit. ECDC ka vijuar koordinimin ndërkufitar dhe 
përdorimin e hetimeve epidemiologjike, mikrobiologjike dhe të sigurisë ushqimore për kontrollin e shpërthimit. 

Fruthi – shpërthim i lidhur me një festival në Suedi 

Gjatë muajit gusht 2026, ECDC ka raportuar një shpërthim të fruthit të lidhur me një festival muzikor në veri të Suedisë. 
Deri më 21 gusht janë identifikuar 27 raste të lidhura epidemiologjikisht, të shpërndara në nëntë rajone të Suedisë dhe 
një rast në Finlandë. Shumica e rasteve kanë qenë fëmijë të moshës shkollore dhe të rinj të pavaksinuar. Festivali është 
ndjekur nga rreth 10.000 persona, rreth 10% e të cilëve kanë qenë vizitorë ndërkombëtarë, kryesisht nga Norvegjia. Për 
shkak të lëvizjes së pjesëmarrësve brenda dhe jashtë vendit, ECDC ka theksuar mundësinë e identifikimit të rasteve të 
tjera të lidhura me këtë ngjarje. 

Difteria – Itali 

Gjatë fundit të muajit gusht 2026, ECDC ka raportuar një rast fatal të difterisë respiratore në Itali. Rasti ka qenë një 
fëmijë 4-vjeçar i pavaksinuar nga Palermo, Sicili. Simptomat kanë filluar më 10–11 gusht dhe fëmija është hospitalizuar, 
duke ndërruar jetë më 20 gusht. Më 25 gusht është konfirmuar prania e Corynebacterium diphtheriae dhe e gjenit të 
toksinës së difterisë. Është identifikuar gjithashtu një rast i dytë i mundshëm, kushëri i rastit fatal, me manifestime klinike 
më të lehta. Janë ndërmarrë hetimi epidemiologjik, gjurmimi dhe monitorimi i kontakteve. Duke pasur parasysh 
mbulimin e lartë vaksinor në BE/ZEE, rreziku për transmetim të gjerë mbetet i kufizuar, ndërsa transmetimi sporadik 
ose lokal mbetet i mundur në grupet e pavaksinuara ose vulnerabël. 

Polioviruset 

Gjatë muajit gusht 2026, ECDC ka vijuar monitorimin e situatës ndërkombëtare me poliovirus dhe të përhapjes 
ndërkufitare të poliomielitit. Përhapja ndërkombëtare e poliovirusit vazhdon të monitorohet në kuadër të 
rekomandimeve të OBSH-së dhe mekanizmave ndërkombëtarë të mbikëqyrjes. Në Evropë, ECDC ka vijuar monitorimin 
e vendeve me evidencë të mëparshme të poliovirusit dhe të rezultateve të mbikëqyrjes së ujërave të zeza. Vëmendje e 
veçantë i është kushtuar zbulimit të hershëm të poliovirusit dhe parandalimit të përhapjes ndërkufitare, veçanërisht në 
kontekstin e qarkullimit ndërkombëtar të popullatës. 

7. Rekomandimet 

 
Për ngritjen e kualitetit të raportimit, mbikëqyrjes së sëmundjeve ngjitëse dhe aplikimin e masave parandaluese dhe 
kundërepidemike me kohë rekomandojmë: 

 

Bazuar në Ligjin për parandalimin dhe kontrollin e sëmundjeve ngjitëse Nr.08/L-200, Neni 20 dhe 21 të gjitha 
Institucionet shëndetësore obligohen të raportojnë në IKSHPK/QRSHP sipas listës së sëmundjeve ngjitëse Aneksi 1 i 
këtij ligji.  

 

Raportimi i sëmundjeve të bëhet përmes sistemit të digjitalizuar të mbikëqyrjes së sëmundjeve ngjitëse në të gjitha nivelet 
me qëllim të sigurimit të të dhënave në kohë reale, të dhëna kualitative dhe pasqyrë reale të situatës epidemiologjike për 
parandalim dhe kontrollë të sëmundjes.  

  



17 
 

INSITUTI KOMBËTAR I SHËNDETËSISË 

PUBLIKE TË KOSOVËS 

Departamenti i Epidemiologjisë 

Adresa: R. Instituti Shëndetësor Nr. 12, Prishtinë 10000 

WebFaqe: http://www.ikshpk.rks-gov.net 

E-mail: QOE.IKSHP@rks-gov.net 

Telefoni+38338 541432 

 

 



18 
 

 


